
Tabula I


1. Si in ius vocat, [ito.] Ni it, antestamino: igitur em capito.

2. Si calvitur pedemve struit, manum endo iacito. 
3. Si morbus aevitasve vitium escit, [qui in ius vocabit] iumentum dato. Si nolet, arceram ne sternito.
4. Adsiduo vindex adsiduus esto; proletario [iam civi] quis volet vindex esto. 

5. Nex ... forti sanati ...
6. Rem ubi pacunt, orato.
7. Ni pacunt, in comitio aut in foro ante meridiem caussam coiciunto. Com peroranto ambo praesentes. 
8. Post meridiem praesenti litem addicito. 
9. Si ambo praesentes, solis occasus suprema tempestas esto.
10. Gellius 16,10,8: cum proletarii et adsidui et sanates et vades et subvades et XXV asses et taliones furtorumque quaestio cum lance et licio evanuerint, omnisque illa XII tabularum antiquitas ( lege Aebutia lata consopita sit (.

Tabula II


1. a. Gaius 4,14: Poena autem sacramenti aut quingenaria erat aut quinquagenaria. Nam de rebus M aeris plurisve D assibus, de minoris vero L assibus sacramento contendebatur; nam ita lege XII tabularum cautum erat. [At] si de libertate hominis controversia erat, etsi pretiosissimus homo esset, tamen ut L assibus sacramento contenderetur, eadem lege cautum est (. b. Gaius 4,17a: P(er) iudici[s p]ostulat[i]one(m) ageba[tur, si] q[u]a de re ut ita ager[et]ur lex ius[si]sse[t], sicu[ti] lex XII [t]abularum de [eo] q(uod) ex stipu[l]at[i]one petitur.

2. … morbus sonticus … aut status dies cum hoste … quid horum fuit [vitium] iudici arbitrove reove, eo dies diffisus esto.

3. Cui testimonium defuerit, is tertiis diebus ob portum obvagulatum ito.

Tabula III


1. Aeris confessi rebusque iure iudicatis xxx dies iusti sunto.
2. Post deinde manus iniectio esto. In ius ducito. 
3. Ni iudicatum facit aut quis endo eo in iure vindicit, secum ducito, vincito aut nervo aut compedibus xv pondo, ne minore, aut si volet maiore vincito. 
4. Si volet suo vivito. Ni suo vivit, qui eum vinctum habebit, libras farris endo dies dato. Si volet, plus dato.

5. Gellius 20,1,46(47: Erat autem ius interea paciscendi ac nisi pacti forent, habebantur in vinculis dies sexaginta. Inter eos dies trinis nundinis continuis ad praetorem in comitium producebantur, quantaeque pecuniae iudicati essent, praedicabatur. Tertiis autem nundinis capite poenas dabant, aut trans Tiberim peregre venum ibant.

6. Tertiis nundinis partis secanto. Si plus minusve secuerunt, se fraude esto.
Tabula IV


1. Cicero de leg. 3,8,19: cito [necatus] tamquam ex XII tabulis insignis ad deformitatem puer.

2. a. Papinianus (l. sing. de adulteris) coll. 4,8: Cum patri lex ( dederit in filium vitae necisque potestatem. ( b. Si pater filium ter venum du[uit] filius a patre liber esto.

3. Cicero phil. 2,28,69: Illam suam suas res sibi habere iussit ex XII tabulis claves ademit, exegit.

4. Gellius 3,16,12: comperi, feminam ( in undecimo mense post mariti mortem peperisse, factumque esse negotium, quasi marito mortuo postea concepisset, quoniam decemviri in decem mensibus gigni hominem, non in undecimo scripsissent.

Tabula V


1. Gaius 1,144(145: Veteres ( voluerunt feminas, etiamsi perfectae aetatis sint, propter animi levitatem in tutela esse; ( exceptis virginibus Vestalibus, quas ( liberas esse voluerunt: itaque etiam lege XII tab. cautum est.

2. Gaius 2,47: Mulieris, quae in agnatorum tutela erat, res mancipi usu capi non poterant, praeterquam si ab ipsa tutore [auctore] traditae essent: id ita lege XII tab. [cautum erat].

3. Uti legassit super pecunia tutelave suae rei, ita ius esto. 

4. Si intestato moritur, cui suus heres nec escit, adgnatus proximus familiam habeto. 

5. Si adgnatus nec escit, gentiles familiam [habento].

6. Gaius 1,155: Quibus testamento ( tutor datus non sit, iis ex lege XII [tabularum] agnati sunt tutores.

7. a. Si furiosus escit, adgnatum gentiliumque in eo pecuniaque eius potestas esto. ( b. … ast ei custos nec escit … ( c. Ulpianus (l. 1 ad Sabinum) D. 27,10, 1 pr.: Lege XII tab. prodigo interdicitur bonorum suorum administratio. Ulpianus 12,2: Lex XII tab. ( prodigum, cui bonis interdictum est, in curatione iubet esse agnatorum.

8. Ulpianus 29,1: Civis Romani liberti hereditatem lex XII tab. patrono defert, si intestato sine suo herede libertus decesserit. ( Ulpianus (l. 46 ad ed.) D. 50,16,195,1: Cum de patrono et liberto loquitur lex: ex ea familia, inquit, in eam familiam.

9. Gordianus C. 3,36,6: Ea, quae in nominibus sunt, ( ipso iure in portiones hereditarias ex lege XII tab. divisa sunt. ( Diocletianus C. 2,3,26: ex lege XII tab. aes alienum hereditarium pro portionibus quaesitis singulis ipso iure divisum.

10. Gaius (l. 7 ad ed. prov.) D. 10,2,1 pr.: Haec actio (familiae erciscundae) proficiscitur e lege XII tabularum.

Tabula VI


1. Cum nexum faciet mancipiumque, uti lingua nuncupassit, ita ius esto.

2. Cicero de off. 3,16,65: cum ex XII tab. satis esset ea praestari, quae essent lingua nuncupata, quae qui infitiatus esset, dupli poenam subiret, a iuris consultis etiam reticentiae poena est constituta.

3. Cicero top. 4,23: usus auctoritas fundi biennium est, ( ceterarum rerum omnium ( annuus est usus.

4. Adversus hostem aeterna auctoritas [esto].

5. Gaius 1,111: lege XII tab. cautum est, ut si qua nollet eo modo (sc. usu) in manum mariti convenire, ea quotannis trinoctio abesset atque eo modo cuiusque anni [usum] interrumperet.

6. a. Si [qui] in iure manum conserunt… ( b. Paulus (l. 1 manual.) Vat. Fr. 50: et mancipationem et in iure cessionem lex XII tab. confirmat.

7. Livius 3,44,11(12: Advocati (Verginiae) ( postulant, ut (Ap. Claudius) ( lege ab ipso lata vindicias det secundum libertatem.

8. Tignum iunctum aedibus vinea[e]ve [et concapit] ne solvito. ( Ulpianus (l. 37 ad ed.) D. 47,3,1 pr.: Lex XII tab. neque solvere permittit tignum furtivum aedibus vel vineis iunctum neque vindicare, ( sed in eum, qui convictus est iunxisse, in duplum dat actionem.

9. … quandoque sarpta, donec dempta erunt …

Tabula VII

1. Varro de l. l. 5,22: XII tabularum interpretes ambitum parietis circuitum esse describunt. ( Maecianus assis distr. 46: Sestertius duos asses et semissem (valebat), quasi semis tertius, ( lex ( XII tab. argumento est, in qua duo pedes et semis ‘sestertius pes’ vocatur.

2. Gaius (l. 4. ad leg. XII tab.) D. 10,1,13: Sciendum est in actione finium regundorum illud observandum esse, quod ad exemplum quodammodo eius legis scriptum est, quam Athenis Solonem dicitur tulisse. Nam illic ita est: (((
3. a. Plinius nat. hist. 19,4,50: In XII tab. ( nusquam nominatur villa, semper in significatione ea ‘hortus’, in horti vero ‘heredium’. ( b. Festus F. 355: [Tugu]ria a tecto appellantur [domicilia rusticorum] sordida, ( quo nomine [Messalla in explana]tione XII ait etiam … [signifi]cari.

4. Cicero de leg. 1,21,55: usus capionem XII tab. intra V pedes esse noluerunt.

5. a. Si iurgant … ( b. Cicero de leg. 1,21,55: controversia est nata de finibus, in qua ( [e XII tres] arbitri fines regemus.

6. Gaius (l. 7 ad ed. prov.) D. 8,3,8: Viae latitudo ex lege XII tab. in porrectum octo pedes habet, in anfractum, id est ubi flexum est, sedecim.

7. Viam muniunto: ni sam delapidassint, qua volet iumento agito.

8. a. Si aqua pluvia nocet … ( b. Paulus (l. 16 ad Sabinum) D. 43,8,5: Si per publicum locum rivus aquae ductus privato nocebit, erit actio privato ex lege XII tab., ut noxae domino caveatur.

9. a. Ulpianus (l. 71 ad ed.) D. 43, 27,1,8: ( lex XII tab. efficere voluit, ut XV pedes altius rami arboris circumcidantur. ( b. Pomponius (l. 34 ad Sabinum) D. 43,27,2: Si arbor ex vicini fundo vento inclinata in tuum fundum sit, ex lege XII tab. de adimenda ea recte agere potes.

10. Plinius nat. hist. 16,5,15: Cautum est ( lege XII tab., ut glandem in alienum fundum procidentem liceret colligere.

11. Iustiniani Institutiones 2,1,41: Venditae ( et traditae (res) non aliter emptori adquiruntur, quam si is venditori pretium solverit vel alio modo satisfecerit, veluti expromissore aut pignore dato; quod cavetur ( lege XII tab.

12. Ulpianus 2,4: Sub hac condicione liber esse iussus ‘si decem milia heredi dederit’, etsi ab herede abalienatus sit, emptori dando pecuniam ad libertatem perveniet: idque lex XII tab. iubet.

Tabula VIII


1. a. Qui malum carmen incantassit … ( b. Cicero de rep. 4,10,12 ap. Aug. de civit. Dei 2,9: nostrae XII tab. cum perpaucas res capite sanxissent, in his hanc quoque sanciendam putaverunt: si quis occentavisset sive carmen condidisset, quod infamiam faceret flagitiumve alteri.

2. Si membrum rup[s]it, ni cum eo pacit, talio esto.

3. Paulus (lib. sing. et tit. de iniuriis) coll. 2,5,5: Iniuriarum actio aut legitima est (. Legitima ex lege XII tab.: ‘qui iniuriam alteri facit, V et XX sestertiorum poenam subito’, quae lex generalis fuit: fuerunt et speciales, velut illa: ‘manu fustive si os fregit libero, CCC, (si) servo, CL poenam subit sestertiorum’.

4. Si iniuriam [alteri] faxsit, viginti quinque poenae sunto.

5. … rupit[ias] … sarcito.

6. Ulpianus (l. 18 ad ed.) D. 9,1,1 pr.: Si quadrupes pauperiem fecisse dicetur, actio ex lege XII tab. descendit; quae lex voluit aut dari id quod nocuit ( aut aestimationem noxiae offerri.

7. Ulpianus (l. 41 ad Sabinum) D. 19,5,14,3: Si glans ex arbore tua in fundum meum cadat, eamque ego immisso pecore depascam, ( neque ex lege XII tab. de pastu pecoris, quia non in tuo pascitur, neque de pauperie ( agi posse.

8. a. Qui fruges excantassit. ( b. … neve alienam segetem pellexeris …

9. Plinius nat. hist. 18,3,12: Frugem quidem aratro quaesitam noctu pavisse ac secuisse puberi XII tabulis capital erat, suspensumque Cereri necari iubebant ………, impubem praetoris arbitratu verberari noxiamve duplionemve decerni.

10. Gaius (l. 4 ad leg. XII tab.) D. 47,9,9: Qui aedes acervumve frumenti iuxta domum positum combusserit, vinctus verberatus igni necari iubetur, si modo sciens prudensque id commiserit; si vero casu, id est neglegentia, aut noxiam sarcire iubetur, aut, si minus idoneus sit, levius castigatur.

11. Plinius nat. hist. 17,1,7: cautum est XII tabulis, ut qui iniuria cecidisset alienas (arbores), lueret in singulas aeris XXV.

12. Si nox furtum faxsit, si im occisit, iure caesus esto.

13. Luci … si se telo defendit, … endoque plorato.

14. Gellius 11,18,8: Ex ceteris ( manifestis furibus liberos verberari addicique iusserunt (Xviri) ei, cui furtum factum esset, si modo id luci fecissent neque se telo defendissent; servos ( verberibus affici et e saxo praecipitari; sed pueros impuberes praetoris arbitratu verberari voluerunt noxiamque ab his factam sarciri.

15. a. Gaius 3,191: Concepti et oblati (furti) poena ex lege XII tab. tripli est. ( b. … lance et licio …

16. Si adorat furto, quod nec manifestum erit (, [duplione damnum decidito].

17. Gaius 2,45: furtivam (rem) lex XII tab. usu capi prohibet (.

18. a. Tacitus ann. 6,16: Nam primo XII tabulis sanctum, ne quis unciario fenore amplius exerceret. ( b. Cato de r. r. praef.: Maiores ( in legibus posiverunt furem dupli condemnari, feneratorem quadrupli.

19. Paulus (l. 2 sent. sub tit. de deposito) coll. 10,7,11: Ex causa depositi lege XII tab. in duplum actio datur (.

20. a. Ulpianus (l. 35 ad ed.) D. 26,10,1,2: Sciendum est suspecti crimen e lege XII tab. descendere. ( b. Tryphoninus (l. 14 disp.) D. 26,7,55,1: Si ( tutores rem pupilli furati sunt, videamus an ea actione, quae proponitur ex lege XII tab. adversus tutorem in duplum, singuli in solidum teneantur.

21. Patronus si clienti fraudem fecerit, sacer esto.

22. Qui se sierit testarier libripensve fuerit, ni testimonium [fatiatur,] inprobus intestabilisque esto.

23. Gellius 20,1,53: si non illa etiam ex XII tab. de testimoniis falsis poena abolevisset et si nunc quoque ut antea qui falsum testimonium dixisse convictus esset, e saxo Tarpeio deiceretur.

24. a. Si telum manu fugit magis quam iecit, aries subicitur. ( b. Plinius nat. hist. 18,3,12: Frugem ( furtim noctu pavisse ac secuisse XII tabulis capital erat suspensumque Cereri necari iubebant, gravius quam in homicidio.

25. Gaius (l. 4 ad leg. XII tab.) D. 50,16,236 pr.: Qui venenum dicit, adicere debet, utrum malum an bonum; nam et medicamenta venena sunt.

26. Latro decl. in Cat. 19: XII tab. cautum esse cognoscimus, ne qui in urbe coetus nocturnos agitaret.

27. Gaius (l. 4 ad leg. XII tab.) D. 47,22,4: His (sodalibus) potestatem facit lex (sc. XII tab.) pactionem quam velint sibi ferre, dum ne quid ex publica lege corrumpant; sed haec lex videtur ex lege Solonis translata esse.

Tabula IX

1. Cicero de leg. 3,4,11: ‘Privilegia ne inroganto. De capite civis nisi per maximum comitiatum ( ne ferunt’. 

2. Cicero de leg. 3,19,44: Leges praeclarissimae de XII tabulis tralatae duae, quarum altera privilegia tollit, altera de capite civis rogari nisi maximo comitiatu vetat.

3. Gellius 20,1,7: Dure autem scriptum esse in istis legibus (XII tab.) quid existimari potest? nisi duram esse legem putas, quae iudicem arbitrumve iure datum, qui ob rem dicendam pecuniam accepisse convictus est, capite poenitur?

4. Pomponius (l. sing. enchiridii) D. 1,2,2,23: quaestores ( qui capitalibus rebus praeessent ( appellabantur quaestores parricidii, quorum etiam meminit lex XII tab.
5. Marcianus (l. 14 inst.) D. 48,4,3: Lex XII tab. iubet eum, qui hostem concitaverit quive civem hosti tradiderit, capite puniri.
6. Salvianus de gubern. Dei 8,5: Interfici enim indemnatum quemcunque hominem etiam XII tabularum decreta vetuerunt.

Tabula X


1. Hominem mortuum in urbe ne sepelito neve urito.

2. … hoc plus ne facito: rogum ascea ne polito.

3. Cicero de leg. 2,23,59: Extenuato igitur sumptu tribus reciniis et tunicula purpurea et decem tibicinibus tollit etiam lamentationem.

4. Mulieres genas ne radunto, neve lessum funeris ergo habento.
5. a. Homini mortuo ne ossa legito, quo post funus faciat. ( b. Cicero de leg. 2,24,60: Excipit bellicam peregrinamque mortem.

6. a. Cicero de leg. 2,24,60: Haec praeterea sunt in legibus: [de unctura quae]: ‘servilis unctura tollitur omnisque circumpotatio’. ( ‘Ne sumptuosa respersio, ne longae coronae, nec acerrae praetereantur’. ( b. Festus (F. 158): Murrata potione usos antiquos indicio est, quod ( XII tab. cavetur, ne mortuo indatur.

7. Qui coronam parit ipse pecuniave eius [honoris] virtutisve ergo arduuitur ei …
8. … neve aurum addito. at cui auro dentes iuncti escunt, ast im cum illo sepeliet uretve, se fraude esto.
9. Cicero de leg. 2,24,61: rogum bustumve novum vetat propius LX pedes adigi aedes alienas invito domino.

10. Cicero ibid.: forum bustumve usu capi vetat.

Tabula XI

1. Cicero de rep. 2,36: Qui (decemviri) cum X tabulas summa legum aequitate prudentiaque conscripsissent, in annum posterum Xviros alios subrogaverunt, ( Ibid. 37: qui duabus tabulis iniquarum legum additis conubia ( ut ne plebei cum patribus essent, inhumanissima lege sanxerunt.

2. Macrobius sat. 1,13,21: Tuditanus refert, ( Xviros, qui tabulis duas addiderunt, de intercalando populum rogasse. Cassius eosdem scribit auctores.

3. Cicero ad Att. 6,1,8: E quibus (libris de republica) unumrequiris de Cn. Flavio Anni f. Ille vero ante Xviros non fuit: quippe qui aedilis curulis fuerit, qui magistratus multis annis post Xviros institutus est. Quid ergo profecit, quod protulit fastos? Occultatam putant quodam tempore istam tabulam, ut dies agendi peterentur a (paucis).

Tabula XII


1. Gaius 4,28: Lege autem introducta est pignoris capio, veluti lege XII tab. adversus eum, qui hostiam emisset nec pretium redderet; item adversus eum, qui mercedem non redderet pro eo iumento, quod quis ideo locasset, ut inde pecuniam acceptam in dapem, id est in sacrificium, impenderet.

2. a. Si servus furtum faxit noxiamve no[x]it. ( b. Gaius 4,75(76: Ex maleficio filiorum familias servorumque ( noxales actiones proditae sunt, uti liceret patri dominove aut litis aestimationem sufferre aut noxae dedere. ( Constitutae sunt autem noxales actiones aut legibus aut edicto praetoris: legibus, velut furti lege XII tabularum cet.

3. Si vindiciam falsam tulit, si velit is … tor arbitros tris dato, eorum arbitrio … fructus duplione damnum decidito.

4. Gaius (l. 6 ad leg. XII tab.) D. 44,6,3: Rem, de qua controversia est, prohibemur in sacrum dedicare: alioquin dupli poenam patimur, ( sed duplum utrum fisco an adversario praestandum sit, nihil exprimitur.

5. Livius 7,17,12: in XII tabulis legem esse, ut quodcumque postremum populus iussisset, id ius ratumque esset.

Fragmenta incertae sedis

1. Festus (F. 166): Nancitor in XII nactus erit, prenderit. ( Item in foedere Latino: ‘Pecuniam quis nancitor, habeto’, et: ‘si quid pignoris nasciscitur, sibi habeto’.

2. Festus (F. 258): Quando ( in XII ( cum c littera ultima scribitur. 

3. Festus (F. 309): ‘Sub vos placo’ in precibus fere cum dicitur, significat id quod ‘supplico’, ut in legibus ‘transque dato’, ‘endoque plorato’.

4. Donatus ad Ter. Eun. 3,3,9: ‘dolo malo’ quod ( addidit ‘malo’ ( autest, quia sic in XII a veteribus scriptum est, aut doli est perpetuum cet.

5. Cicero de rep. 2,31,54: ab omni iudicio poenaque provocari licere indicant XII tabulae compluribus legibus.

6. Cicero de off. 3,31,111: Nullum ( vinculum ad adstringendam fidem iureiurando maiores artius esse voluerunt, id indicant leges in XII tabulis.

7. Augustinus de civ. Dei 21,11: Octo genera poenarum in legibus esse scribit Tullius: damnum, vincula, verbera, talionem, ignominiam, exilium, mortem, servitutem. Idem Isidorus Origines 5,27.

8. Gaius 1,122: olim aereis tantum nummis utebantur, et erant asses, dupundii, semisses, quadrantes, nec ullus aureus vel argenteus nummus in usu erat, sicuti ex lege XII tabularum intellegere possumus.

9. Gaius (l. 5 ad leg. XII tab.) D. 50,16,237: Duobus negativis verbis quasi permittit lex magis quam prohibuit: idque etiam Servius animadvertit.

10. Gaius (l. 6 ad leg. XII tab.) D. 50,16,238,1: ‘Detestatum’ est testatione denuntiatum.

11. Sidonius Apollinaris ep. 8,6,7: Per ipsum fere tempus, ut decemviraliter loquar, lex de praescriptione tricennii fuerat ‘proquiritata’.

12. a. Gloss. lexici Philoxeniani: Duicensus . (XII tabulis emend. Vulcanius) . ( b. Festus (P. 66). Duicensus dicebatur cum altero, id est filio census.
